
 Vita de ploania y de paisc 

Enformaziun dal Consei Pastoral: sontada dai 06 de jügn: 
- domegna dles families (16.06): i y scolari cianta la messsa; 
- laé la dlijia: en vendres, ai 21 de jügn vegnel perié i jogn da gní dles 19:00 

ennant a stöpé jö la dlijia; en sabeda, ai 22 de jügn dales 8:00 ennant é 
dötes/düc chi co sciafia periades/periés da gní a laé la dlijia; 

- publicaziun: ai 27.10 vegnel publiché le liber sora la vita de signor Franz 
d'Alnei, scrit da signor Pepi Chizzali. 

 Unité Pastorala Val Badia 

Poscibilité da se confessé tal Santuar da Oies dertan l’isté: vigne vendres dales 
16:30 ales 18:00. 

Referat: „Le Vangele sciöche fontana de liberté, pesc y amur” cösc é le tema 
che i podun partí con Christian Ferdigg en lönesc, ai 17 de jügn ales 20:00 a Oies. 
Düc é bel enviés de tó pert al referat con discusciun por capí le vangelo te nosta vita 
da vignede. 

 enformaziuns y termins 

Oraziun da Taizé: en vendres ai 21 de jügn ales 20:00 vegnel tigní tla capela a Oies 
na oraziun de Taizé. Al se trata de en n’ora olá ch’al ven perié, medité y cianté en 
forma de Taizé. Düc é der bel enviés a tó pert. 

Festa dai mituns: les Schires Joniles y i Ministranc dla Val Badia adöm al Sorvisc 
ai Jogn organiseia ince eniann d’isté la festa di mituns a San Martin, en dedolönesc 
ai 9 de iuli. Al ven chirí volontars co daidass dertan cösc de: te ciasadafü, da romené 
jö meses, da basteln, por val jüc o ciantun creatif. Al é la poscibilité da daidé döt le 
de (9:00 – 16:30) o ince ma mez le de (danmisdé o domisdé). Vigne aiüt é benodü. 
Preibel se lascé adentene pa Dennis, ℡ 346 9570357, anter le vendres ai 28 de 
jügn. En gran iolan a düc chi co se met a desposiziun! 

Distret Sozio-Sanitar: l’ufize dla ripartiziun prestaziuns (Ex-Krankenkasse) al Distret 
Sozio-Sanitar a Piculin met man con l’orar da d’ isté 2019. L’ufize é davert dai 15 de 
jügn fina ai 15 de setember ma plü lönesc, dedemesaledema y vendres dales 09:30 
ales 12:45. L’orar por le sorvisc da tó jö sanch, resta le medemo co denant. 
 

Döt le bun a: Regina Trebo Hochgruber, Bornech * 17.06.1934 
Anna Ellecosta Orru, Maran * 22.06.1937 

 y a düc chi co á santennom y complesc i agn cöst’edema 

Ann C 
16.06.2019 - GRAN FESTA DLA SS. TRINITÉ 

DOMEGNA DLES FAMILIES n. 29 

Gloria al Pere y al Fi y al Spirit Sant. 
Gloria al Dio su co é, co é sté y co gnará. Alleluia! 

 Prov. 8, 22–31 |  Rom 5, 1–5 |  Jan 16, 12–15 
 Dal Vangelo do San Jan:  
Te chel tomp á Gejú dit a sü discepui: 12I á ciamó trep da ves dí, mo sen ne seise 
nia bogn da porté na te’ ciaria. 13Mo canch’al ven el, le Spirit dla verité, ves 
condüjarál ete te döta la verité. Deache al ne baiará nia fora de se enstes, mo al 
dijará ci che el alda, y ves encündará ci co gnará. 14El mo glorificará; deache al 
tolará de ci co é mio y ves l’encündará. 15Döt, ci che le Pere á, é mio; porchel ái 
dit: Al tol de ci co é mio y ves l’encündará. 

Oraziun dal de 

 

Gloria al Pere 
y al Fi 

y al Spirit Sant. 
Desch’al é sté, desch’al é 
y sará por döta l’eternité. 

Amen 

Periun! Signur, Pere tal ci, t’as 
mené töa Parora y to Spirit tal 
monn, por revelé le mister dla vita 
divina: láscesse professé tla derta 
fede la grandeza dla Trinité de Dio 
y onoré l’unité dles trei Porsones 
por la potenza de söes opres.  
Do cösc te periunse por nosc 
Signur Gejú Crist, to Fi, co é Dio y 
vir y regneia con te tl’unité dal 
Spirit Sant por düc i secui dai 
secui. – Amen. 
(Lezionar C) 

 Letöres dla GRAN FESTA D'LES ANTLÊS - CORPUS DOMINI: 
 Gen 14, 18–20 |  1 Cor 11, 23–26 |  Lc 9, 11b–17 



 

Edema liturgica dai 16.06. ai 23.06.2019 

DOM 16. GRAN FESTA DLA SS. TRINITÉ 
DOMEGNA DLES FAMILIES 

Benno, Iustina 

08:30 gran messa por döta la ploania y söes families             scolari 
                                                         oferta por i debojügns dla ploania 

10:00 s.m. a Al Plan 

Lön 17. Rainer, Adolf 

07:30 s.m. a Al Plan 

Ded 18. Felize, Simplicius 

07:30 s.m. por †† fredesc y sorus Ploner, La Pli 
s.m. por † Angelo Ploner, Flô 

Dem 19. Romuald, Elisabeth, Iuliana 

10:30 funziun dal Bato (da deforadeca) 

18:00 s.m. a Al Plan 

Jöb 20. Adalbert, Margareta 

19:30 s.m. por † Paola Pedevilla Maneschg, Col Marchet 
s.m. por † Jan Maneschg, Poz 

Ven 21. Alvije (Lovije) da Gonzaga, Alban 

07:10 s.m. a Al Plan 

Sab 22. Sabeda de Santa Maria | John Fisher y Thomas Morus, Christina, Wilhelm 

07:30 s.m. en onú y rengraziamont a Santa Maria 
s.m. por † Giovanni Ploner, La Munt 

DOM 23. GRAN FESTA D'LES ANTLÊS 
CORPUS DOMINI 

Edeltraud, Hildulf 

08:30 gran messa ciantada solena de ringraziamont por l’Eucaristia, 
prozesciun eucaristica con 2 vangeli fora Brach 

� 14:30 espi da festa y benedisciun eucaristica 
 

ampola: por †† Frontull, Casun 
 

ministronc: � da doman y domegna: Daniel y Manuel 
� da sera y domegna: Denise y Noemi 

 Trei mans, öna na merscia (Jan 16, 12–15) 

I ponsi do I preii ensciö 

Dio Pere, Fi y Spirit 
Sant: n Dio su co se 
manifesteia desco 
Creatur, Salvatur y 
Consoladú, 
n Dio co porta ala 
conoscionza dla Verité 
y ala vita tal Amur. 
Al é n mister tan gran 
ch’i se stontun da capí. 
Al basta endere le cherí 
tla vita da vignedé y tles 
cosses dla creaziun: 
danlo ciafunse saorí la 
merscia dla Trinité. 

I lasci che tö arveni la storia y la vita dl'umanité. 
Te l’as cheriada con töa sapionza, te i as orü bun con n 
amur zonza fin, te l’as salvada canche ara ea jüda a 
perde y roada dalunc da te. 
Al n’é nia öna cossa fata endortöra, al n’é nia önn n der’ 
sentimont, al n’é nia öna na bona esperionza co ne n’á 
nia la merscia dla presenza dal Pere, Fre y Spirit de 
vita. 
I ciari anentoronn y döt mo fej ponsé a te! Al ne va nia 
debojügn ch’i te chiri i ne sa nia olâ, tles galassies 
dl'univers o tai tomps passés dla storia. Tö es atló, sen, 
y te mo tignes con töa man paterna, t’es atló y mo stas 
dlungia desco n fre y n amí y mo das coraji con to Spirit 
de santité. O Trinité grana y santa zonza fin, iolan ch’i 
pó sontí töa presenza ince sce i ne sun nia bun da capí. 

 

 Familiengebet 

 
Beschenkt, gerufen, gesandt 
Dono, chiamata, missione 
Scincunda, cherdada, misciun 

 


